
Kumpulan Inovatif & Kreatif (KIK), PSM terpilih mewakili UMPSA ke 
Konvensyen KIK Peringkat Universiti Awam (UA) kali ke-17 yang telah 
berlangsung di Dewan Astaka dan Blok W, UMPSA Kampus Gambang. 

Kumpulan KIK PSM, Innovatory telah menghasilkan satu inovasi baru 

iaitu aplikasi pengurusan dan permohonan alat tulis di pejabat yang 

dinamakan ‘MyStationary’ dan berjaya memperoleh gangsa dalam 

kategori Penyampaian Perkhidmatan. Aplikasi ‘MyStationary’ ini 

berjaya menghasilkan kaedah permohonan alat tulis di pejabat PSM 

yang lebih bersistematik, mesra pengguna dan fleksibel.

Majlis penutupan dan penyampaian anugerah telah dirasmikan oleh 

Naib Canselor UMPSA, Prof Ts. Dato’ Dr Yuserrie Zainuddin.

Menyebar   Maklumat   Merentasi   Dimensi

PSM MEWAKILI UMPSA KE KONVENSYEN KIK PERINGKAT UNIVERSITI AWAM (UA) KALI KE-17
7 - 8 OGOS 2024

KONVENSYEN KIK PERINGKAT UNIVERSITI AWAM (UA) KALI KE-17

Konvensyen KIK ke-17 peringkat Universiti Awam (UA) menampilkan dua kategori utama: Inovasi Sosial dan 
Penyampaian Perkhidmatan. Sebanyak 28 pasukan daripada 16 universiti awam telah menyertai, dengan sembilan 
pasukan dalam kategori Inovasi Sosial dan 19 dalam kategori Penyampaian Perkhidmatan.

Pasukan KIK PSM, Innovatory telah membangunkan aplikasi pengurusan dan permohonan alat tulis yang 

dinamakan 'MyStationary' dan dianugerahkan pingat gangsa dalam kategori Penyampaian Perkhidmatan. Aplikasi 

'MyStationary' yang lebih bersistematik, mesra pengguna dan fleksibel terbukti berjaya memudahkan proses 

permohonan alat tulis di PSM. 

Kumpulan Agromind dari UiTM berjaya merangkul gelaran Juara dalam kategori Inovasi Sosial dan dinobatkan 

sebagai Juara Keseluruhan. Sementara itu, kumpulan Reborn Rehab dari USM memenangi gelaran Juara dalam 

kategori Penyampaian Perkhidmatan.

BIL. ISU 7  |  MEI-OGOS 2024  | JILID 2 | ISSN 2785-8200 



3

Penyelidik PSM UMPSA bagi Geran Inovasi Sosial dan Pemindahan Ilmu Komuniti (CDU) telah mengadakan 

latihan bagi penggunaan Sistem RISKSmart Learning untuk implementasi RBI di industri menggunakan API 581. 

Peserta terdiri daripada 12 orang pekerja Kaneka (Malaysia) Sdn. Bhd. yang terlibat secara langsung dalam 

inspeksi dan penyediaan laporan RBI di Kaneka. Pasukan penyelidik PSM yang terlibat adalah Prof Madya Dr 

Norhayati Rosli, En Khairul Hafiz Khairuldin, Prof Madya Dr Noryanti Muhammad, dan Dr Norhafizah Md Sarif.

PSM x INDUSTRI

SISTEM RISKSMART LEARNING UNTUK IMPLEMENTASI RBI DI INDUSTRI

16 MEI 2024

LAWATAN PENYELIA PROGRAM BSD KE INDUSTRI DI SELURUH MALAYSIA

SEMESTER II 2023/2024

Lawatan penyelia oleh 5 pensyarah 

PSM UMPSA ke industri di Malaysia 

telah dijalankan di akhir semester II 

2023/2024 untuk tujuan pemantauan  

pelajar program Sarjana Muda Sains 

Gunaan Analitik Data Dengan Kepujian 

(BSD) bagi Mod Kerja Kursus dan Mod 

2u2i. Industri yang terlibat ialah Cardas 

Research & Consulting Group (CRCG), 

Nippon Sushi Malaysia, Involve Asia 

Sdn. Bhd., Petronas Carigali Sdn. Bhd., 

dan J&T Cargo (Malaysia) Sdn. Bhd.



Seramai 61 orang pelajar Sarjana Muda Sains 
Gunaan dalam Analitik Data dengan Kepujian 
(BSD) dan dua orang pensyarah PSM telah 
terlibat dengan program Premium Industry 
Exposure di bawah inisiatif PSM dan Pusat 
Kerjaya, UMPSA. Pada 3 Julai, mereka 
telah melawat Petronas, yang terletak di 
Menara 3, Pusat Bandaraya Kuala Lumpur 
(KLCC). Pada 4 Julai, pelajar telah melawat 
Ernst & Young (EY), yang terletak di Menara 
Millenium, Pusat Damansara.

4

PSM x INDUSTRI

PEMBENTANGAN LAPORAN AKHIR LATIHAN INDUSTRI PELAJAR BSD

SEMESTER II 2023/2024

15 JULAI 2024 

LAWATAN INDUSTRI KE PETRONAS DAN ERNST & YOUNG (EY)

3 - 4 JULAI 2024

Pembentangan laporan akhir Latihan Industri untuk Semester II 2023/2024 telah diadakan secara dalam 

talian pada 15 Julai 2024. Pembentangan ini melibatkan dua orang pelajar program Sarjana Muda Sains 

Gunaan Analitik Data dengan Kepujian (BSD) mod kerja kursus di dua industri iaitu Petronas Carigali Sdn 

Bhd dan J&T Cargo (Malaysia) Sdn Bhd.



5

Satu perbincangan memorandum perjanjian (MoA) Pembelajaran 

Berasaskan Kerja (Work Based Learning – WBL) antara PSM UMPSA 

dan Strateq Sdn. Bhd. untuk program Sarjana Muda Sains Gunaan 

Analitik Data dengan Kepujian (BSD) mod 2u2i telah berlangsung 

secara maya pada 19 Julai 2024. 

PSM diwakili oleh Dr Adam Shariff Adli Aminuddin (Ketua Program 

BSD) dan Dr Noratikah Abu (JK WBL), manakala Strateq Sdn. Bhd. 

diwakili oleh En Aiman Farris Abu Daud dan En Jammes Lim Chee 

Keon. Perbincangan ini memfokuskan kepada usaha untuk menjalin 

kerjasama antara UMPSA dan Strateq Sdn. Bhd. sebagai rakan 

industri serta penempatan industri bagi pelajar 2u2i program BSD.

PSM x INDUSTRI

PERBINCANGAN MEMORANDUM PERJANJIAN (MoA) PEMBELAJARAN BERASASKAN KERJA (WORK BASED 

LEARNING - WBL) BERSAMA STRATEQ SDN. BHD.

19 JULAI 2024

LAWATAN INDUSTRI KE INARI TECHNOLOGY SDN. BHD.

27 OGOS 2024

Prof Madya Dr Roslinazairimah Zakaria dari PSM 

UMPSA telah melakukan lawatan industri ke Inari 

Technology Sdn. Bhd. di Zon Perindustrian Bebas 

Bayan Lepas, Pulau Pinang, pada 27 Ogos 2024. 

Lawatan ini adalah kesinambungan daripada 

kerjasama yang dimulakan semasa Forum Industri 

pada 19 Julai 2024, dengan tujuan untuk 

mempromosikan program akademik yang 

ditawarkan oleh PSM dan memperluaskan 

kerjasama dengan industri.

PERBINCANGAN MEMORANDUM PERJANJIAN (MoA) PEMBELAJARAN BERASASKAN KERJA (WORK BASED 

LEARNING - WBL) BERSAMA EMERGENCE INNOVATIVE SDN BHD

8 OGOS 2024

Satu lagi perbincangan memorandum perjanjian 

(MoA) Pembelajaran Berasaskan Kerja (Work 

Based Learning – WBL) berjaya dijalankan antara 

PSM UMPSA dan Emergence Innovative Sdn. Bhd. 

untuk program Sarjana Muda Sains Gunaan 

Analitik Data dengan Kepujian (BSD) mod 2u2i 

pada 8 Ogos 2024. Perbincangan secara maya ini 

telah diadakan menerusi platform Microsoft Teams 

bertumpu ke arah usaha menjalinkan kerjasama 

antara UMPSA dan Emergence Innovative Sdn. 

Bhd. terutamanya untuk penempatan industri bagi 

pelajar BSD mod 2u2i.



6

PSM x PENYELIDIKAN

MONTHLY MATHEMATICAL COLLOQUIUM (MMC) SIRI 3, 2024

24 MEI 2024

Kumpulan penyelidikan Applied & 

Industrial Mathematics and Statistics 

(AIMS), PSM UMPSA telah berjaya 

mengadakan Monthly Mathematical 

Colloquium (MMC) Siri 3 bagi tahun 

2024. Sesi perkongsian penyelidikan bagi 

MMC Siri 3, 2024 telah menampilkan 

pembentangan daripada tiga pelajar PhD 

dan seorang pelajar Sarjana. 

Pembentangan pertama telah disampaikan oleh Siti Hasanah 

Jusoo, seorang pelajar PhD yang diselia oleh Prof Madya Dr 

Mohd Sham Mohamad. Beliau berkongsi kajiannya yang 

bertajuk "Diffie-Hellman Key Exchange Protocol Using 

Conjugacy Search Problem on Compatibility Conditions." 

Seterusnya, Syarranur Ahmad Zaim @ Mohd Zaim, seorang 

pelajar PhD yang diselia oleh Dr. Siti Roslindar Yaziz, 

membentangkan kajiannya tentang "Forecasting of Electricity 

Demand in Malaysia with Seasonal Highly Volatile 

Characteristics using SARIMA-GARCH." 

Selepas itu, Nooradelena Mohd Ruslim, pelajar PhD yang 

diselia oleh Prof Madya Dr Yuhani Yusof, membentangkan 

kajiannya yang bertajuk "The Representation of n-Cutting Sites 

Splicing Languages in de Bruijn Graph for a Non-palindromic 

Rule with Palindromic Crossing Sites." 

Pembentangan terakhir adalah oleh Nur Atikah Aziz, pelajar 

sarjana yang juga diselia oleh Prof Madya Dr Yuhani Yusof, 

yang membentangkan kajiannya bertajuk "Analyzing the 

Optimum Number of Cupping Points for Selected Diseases: 

Welsh Powell vs Graph Coloring."

Unit Pascasiswazah PSM 

UMPSA telah menganjurkan 

Bengkel Penambahbaikan 

Proses Penilaian Rapi dan 

Proses Kerja Pengajian 

Siswazah PSM di Hotel Zenith 

Kuantan pada 21 dan 22 Ogos 

2024. Antara objektif bengkel 

adalah untuk menambahbaik 

proses penilaian rapi untuk 

permohonan pelajar pasca 

siswazah mod penyelidikan 

yang tidak memenuhi syarat 

berdasarkan penambahbaikan 

Buku Peraturan Akademik IPS 

2024 dan MQA.

PSM x PENYELIDIKAN

BENGKEL PENAMBAHBAIKAN PROSES PENILAIAN RAPI DAN PROSES KERJA PENGAJIAN SISWAZAH PSM

21 - 22 OGOS 2024 

PSM x WACANA INDUSTRI

PSM UMPSA telah menganjurkan Data 

Analytics Industrial Talk bertempat di 

ZDKO4, UMPSA Kampus Gambang. 

Ceramah yang bertajuk “Unlocking 

Economic Insight: The Imperative Role of R 

Language in the Financial Industry” telah 

disampaikan oleh pakar industri, En 

Mohammad Bazli Che Rozenan, seorang 

Chartered Financial Analyst (CFA), ahli 

ekonomi, dan Ketua Penyelidikan FX, Kadar, 

dan Komoditi di Permodalan Nasional 

Berhad (PNB).

DATA ANALYTICS INDUSTRIAL TALK OLEH PERMODALAN NASIONAL BERHAD (PNB)

31 MEI 2024

PSM UMPSA telah berjaya menganjurkan 

Siri 1 Forum Kepakaran Industri bertajuk 

‘'Semiconductor Manufacturing - A 

Mathematical Perspective” secara atas 

talian. Forum ini merupakan sebahagian 

daripada inisiatif 'Menangani Permintaan 

Tenaga Kerja Mahir dalam Industri 

Semikonduktor di Malaysia’. 

Dua orang panel daripada industri telah 

dijemput, iaitu Dato' Dr Mohd Sofi Osman, 

Pengerusi Bebas Bukan Eksekutif YBS 

International Bhd., Pengarah Bebas Bukan 

Eksekutif Oppstar Bhd., Penasihat 

Penyelidikan Kolaboratif dalam 

Kejuruteraan, Sains dan Teknologi (CREST) 

dan juga Pengerusi Jawatankuasa Semakan 

Teknikal Lembaga CREST serta En Noorazidi 

Che Azib, Timbalan Naib Presiden untuk 

OTSP (Program Teknologi Operasi dan 

Strategik) di Inari Technology Sdn. Bhd.

PSM x WACANA INDUSTRI

SIRI 1 FORUM KEPAKARAN INDUSTRI: ‘'SEMICONDUCTOR MANUFACTURING - A MATHEMATICAL 

PERSPECTIVE”

19 JULAI 2024

SIRI 2 FORUM KEPAKARAN INDUSTRI: ‘' WAFER FABRICATION – LEVERAGING MATHEMATICS TO ENHANCE 

PRECISION IN SEMICONDUCTOR FABRICATION”

21 OGOS 2024

Forum Siri 2 bertajuk “Wafer Fabrication – 

Leveraging Mathematics to Enhance Precision in 

Semiconductor Fabrication” telah diadakan untuk 

meneroka peranan penting Matematik dalam 

industri semikonduktor, khususnya dalam 

pembuatan semikonduktor. Pengarah Callidus 

Semikonduktor Sdn. Bhd., Dr Kamarulzaman 

Mohamed Zin telah berkongsi pengalaman luasnya 

sebagai usahawan teknologi dalam industri 

elektrik dan elektronik (E&E) serta sebagai 

pengasas Callidus Semikonduktor, sebuah syarikat 

perkhidmatan Malaysia yang memasarkan produk 

semikonduktor di China dan Jepun.

PSM x AKADEMIK

Satu delegasi UMPSA telah mengadakan lawatan 

penanda aras ke Universiti Teknologi Malaysia (UTM) 

dan Universiti Teknikal Malaysia Melaka (UTeM) pada 

11 hingga 14 Mei 2024. Objektif utama lawatan ini 

adalah untuk mendapatkan maklumat dan 

mengumpul idea serta pandangan mengenai 

Pembelajaran Terbuka & Jarak Jauh (ODL) bagi 

pembangunan program ODL di UMPSA.

LAWATAN PENANDA ARAS ODL KE UNIVERSITI TEKNOLOGI MALAYSIA (UTM) DAN UNIVERSITI TEKNIKAL 

MALAYSIA MELAKA (UTEM)

11 - 14 MEI 2024

LAWATAN PENANDA ARAS WBL DARIPADA UNIVERSITI TUN HUSSEIN ONN MALAYSIA (UTHM)

24 MEI 2024

PSM UMPSA telah menganjurkan lawatan penanda aras untuk program Sarjana Muda Sains Gunaan 

Analitik Data dengan Kepujian (BSD) daripada Fakulti Sains Gunaan dan Teknologi (FAST) Universiti Tun 

Hussein Onn Malaysia (UTHM) pada 24 Mei 2024. Lima pensyarah PSM terlibat dalam mengalu-alukan 

kunjungan tiga delegasi daripada UTHM.  

PSM x AKADEMIK

AUDIT DALAMAN MS ISO 9001: 2015 SIRI 2 DAN AUDIT BASELINE PROSEDUR AQMS KE PSM

6 JUN 2024

Satu lawatan Audit Dalaman MS ISO 9001: 
2015 (Pengajaran dan Pembelajaran) Siri 2 
dan Audit Baseline Prosedur Academic 
Quality Management System (AQMS) ke 
PSM UMPSA telah dijalankan pada 6 Jun 
2024. Lawatan ini bertujuan melihat 
pembudayaan kualiti serta mengaudit 
prosedur-prosedur akademik yang terdapat 
dalam Manual Kualiti MS ISO 9001: 2015 
dan AQMS.

PERKONGSIAN PROGRAM ASASI SAINS DAN TEKNOLOGI (AST) DI MRSM KUALA KRAI

8 JUN 2024

Satu sesi perkongsian berkenaan Program Asasi Sains dan 

Teknologi (AST) telah berlangsung di MRSM Kuala Krai (MRSM 

KK) sempena program SciTech4U yang dianjurkan oleh Fakulti 

Teknologi Kejuruteraan Pembuatan dan Mekatronik (FTKPM), 

UMPSA pada 8 Jun 2024. Seramai 300 pelajar MRSM KK telah 

terlibat pada sesi tersebut. Sesi tersebut juga diselitkan dengan 

peluang belajar Ijazah Dual di UMPSA. Turut hadir, wakil 

daripada UMPSA Advanced, En Arief Rudini Ahmad Shaarani.

PSM x AKADEMIK

Dalam satu langkah penting ke arah 

meningkatkan kerjasama akademik dan 

memupuk perkongsian antarabangsa, UMPSA 

dan Mie University berjaya menandatangani 

Memorandum Persefahaman (MoU) pada 25 

Jun 2024. Majlis itu berlangsung di Mie 

University, Jepun menandakan bermulanya 

kerjasama di antara kedua-dua institusi.

UMPSA DAN MIE UNIVERSITY MENANDATANGANI MEMORANDUM PERSEFAHAMAN (MoU)

25 JUN 2024

KUNJUNGAN DELEGASI DARIPADA DEPARTEMEN STATISTIKA DAN DEPARTEMEN AKTUARIA, INSTITUT 

TEKNOLOGI SEPULUH NOPEMBER (ITS)

16 JULAI 2024

Pada 16 Julai 2024, PSM UMPSA telah menerima kunjungan delegasi daripada Departemen Statistika dan 

Departemen Aktuaria, Institut Teknologi Sepuluh Nopember (ITS) untuk tujuan kolaborasi akademik. 

Seramai sepuluh wakil UMPSA termasuk Timbalan Naib Canselor (Hal Ehwal Akademik dan 

Antarabangsa), lapan wakil PSM, dan seorang wakil Pusat Hubungan Antarabangsa (PuHA) terlibat dan 

mengalu-alukan kedatangan empat delegasi daripada ITS. 

PSM x AKADEMIK

PROGRAM MOBILITI ANTARABANGSA DI THAKSIN UNIVERSITY, KAMPUS PHATTHALUNG, THAILAND

6 - 10 OGOS 2024

Pada 6 hingga 10 Ogos 2024, Kelab Mathelites PSM UMPSA telah berjaya menganjurkan program 

mobiliti antarabangsa "Mathelites to the World" di Thaksin University, Kampus Phatthalung, Thailand. 

Program ini disertai oleh 38 pelajar dari program Sarjana Muda Sains Gunaan dalam Analitik Data 

dengan Kepujian (BSD) bersama empat pensyarah pengiring, memberikan peluang berharga kepada 

para pelajar bagi pertukaran akademik antarabangsa. Melalui program ini, pelajar dan pensyarah 

pengiring berpeluang untuk belajar daripada satu sama lain dan membina hubungan yang bermakna.

LAWATAN PENANDA ARAS DARIPADA UNIVERSITI ISLAM ANTARABANGSA MALAYSIA (UIAM)

19 OGOS 2024

PSM UMPSA telah menerima lawatan daripada enam orang pensyarah dari Jabatan Sains, Kuliyyah 

Kejuruteraan, Universiti Islam Antarabangsa Malaysia (UIAM) pada 18 Ogos 2024. Lawatan ini 

dilakukan untuk tujuan penanda aras bagi kursus Servis Matematik. Lima staf PSM terlibat menyambut 

kedatangan delegasi daripada UIAM. Sesi perbincangan menyentuh berkenaan dengan silibus,  kursus 

prasyarat Matematik, kaedah penilaian kursus dan beberapa perkara lain termasuk pengurusan kursus 

servis Matematik di UMPSA.

PSM x AKADEMIK

Satu sesi Global Classroom (GC) 

telah dijalankan pada 8 Mei 2024 

menerusi pelantar Google Meet 

oleh Jabatan Matematik, 

Universitas Islam Negeri Sultan 

Syarif Kasim Riau, Indonesia, dan 

PSM UMPSA. Fokus sesi ini adalah 

kursus DUM2413 Statistik & 

Kebarangkalian, di mana Dr Chuan 

Zun Liang menjemput Dr Rado 

Yendra untuk memberi kuliah 

mengenai Taburan Binomial dan 

Geometri.

GLOBAL CLASSROOM BERSAMA UNIVERSITAS ISLAM NEGERI SULTAN SYARIF KASIM RIAU 

8 MEI 2024

GLOBAL CLASSROOM BERSAMA UNIVERSITI BINA NUSANTARA

15 MEI 2024

PSM UMPSA telah mengadakan sesi Global Classroom (GC) 

bersama Universiti Bina Nusantara untuk kursus DUM1433 

Discrete Structure & Applications pada 15 Mei 2024. Memupuk 

hubungan akademik global bagi kedua-dua universiti menerusi 

sesi GC bukan sahaja memperkayakan pengalaman pelajar, 

malah membuka ruang kerjasama penyelidikan bersama.

GLOBAL CLASSROOM BERSAMA UNIVERSITAS ISLAM NEGERI SULTAN SYARIF KASIM RIAU

7 JUN 2024

PSM UMPSA juga telah 

menganjurkan sesi Global Classroom 

(GC) pada 7 Jun 2024 untuk 

kursus Data Science Programming 

II dengan kerjasama Universitas 

Islam Negeri Sultan Syarif Kasim 

Riau, Indonesia. Kuliah bertajuk " 

Simulation using R Language " telah 

disampaikan oleh Dr Rado Yendra 

dari Rado Institute, Indonesia.

PSM x AKADEMIK

PENERIMA ANUGERAH DEKAN PROGRAM BSD BAGI SEMESTER II SESI 2023/2024

Sekalung tahniah kepada kesemua pelajar penerima Anugerah Dekan Program Sarjana Muda Sains 

Gunaan Analitik Data dengan Kepujian (BSD) bagi Semester II Sesi 2023/2024. Semoga kejayaan pelajar-

pelajar ini menjadi pemangkin kepada pelajar lain untuk mencapai kejayaan yang sama di masa akan 

datang. 

PSM berbangga atas kejayaan anda semua!

PSM x WALL OF FAME

Tahniah dan syabas kepada semua penyelidik PSM UMPSA yang berjaya mendapat pengiktirafan ‘SILVER 

AWARD’ dan ‘BRONZE AWARD’ di pertandingan inovasi 14th Creation, Innovation, Technology & Research 

Exposition (CITREX 2024) anjuran Jabatan Penyelidikan & Inovasi UMPSA.

Semoga kejayaan ini dapat menjadi pendorong semangat untuk semua penyelidik di PSM.

PSM x HALL OF FAME

Setinggi-tinggi  tahniah dan 

syabas kepada Prof Madya Dr 

Roslinazairimah Zakaria 

bersama ahli kumpulan, En 

Syahrizal Salleh, Dr Siti 

Roslindar Yaziz, dan Dr Noor 

Fadhilah Ahmad Radi (UiTM), 

atas kemenangan pingat emas 

di The 35th International 

Invention, Innovation, 

Technology Competition & 

Exhibition Malaysia (ITEX’24).

Setinggi-tinggi  tahniah dan syabas kepada Prof Madya Dr Yuhani Yusof, Nur Atikah Aziz, Asst. Prof Dr 

Hazulin Mohd Radzuan (IIUM) dan Dr Noraziah Adzhar yang memenangi pingat gangsa di IReX 2024. 

PSM x HALL OF FAME

Tahniah dan syabas kepada Dr Ku Muhammad Na’im Ku Khalif, Dr Siti Roslindar Yaziz dan Dr Zulkhibri Ismail 
@ Mustofa atas kejayaan memperoleh Skim Geran Penyelidikan Fundamental (FRGS) bagi tahun 2024. 

Tahniah! Semoga terus cemerlang.

Prof Madya Dr Mohd Sham Mohamad, Timbalan Dekan (Akademik & Hal Ehwal Pelajar) PSM UMPSA  

telah selamat menunaikan ibadah haji bagi tahun 2024M/1445H. Untuk tempoh tersebut, Dr Norhafizah 

Md Sarif, Ketua Program (Servis Matematik) telah menjalankan fungsi selaku Timbalan Dekan (Akademik 

& Hal Ehwal Pelajar) di PSM UMPSA. 



19

PSM x AKTIVITI

Dua pelajar tahun dua Sarjana Muda Sains Gunaan Analitik Data dengan Kepujian (BSD), Nur Atieka Rafiekah 

Razak (SD22003) dan Nur Nabila Abd Rahman (SD22032), mewakili Universiti Malaysia Pahang Al-Sultan 

Abdullah (UMPSA) dalam Program Axiata Digital Leadership (A.D.L.P.) for Girls 2024 anjuran Yayasan Axiata.  

Kejayaan program ini disumbangkan oleh sokongan dan kolaborasi daripada Yayasan Axiata serta The Center 

of Applied Data Science (CADS AI). 

PELAJAR BSD MENYERTAI PROGRAM AXIATA DIGITAL LEADERSHIP (A.D.L.P.) FOR GIRLS 2024

3 MEI 2024

PROGRAM PSM CARE 2024 DI PUSAT JAGAAN HEMBUSAN KASIH SAYANG, KUANTAN, PAHANG

18 MEI 2024

Kelab Mathelites PSM UMPSA telah menganjurkan satu program amal melawat rumah anak yatim Pusat 

Jagaan Hembusan Kasih Sayang di Kuantan pada 18 Mei 2024. Program tersebut penuh dengan aktiviti 

menarik untuk anak-anak yatim, dengan objektif utama untuk menyemai semangat kemasyarakatan dan 

kegembiraan.

PSM x AKTIVITI

Program Bootcamp Kerjaya 2024 telah dijalankan pada 31 Mei 2024 merupakan satu program untuk 

mendedahkan pelajar tentang kemahiran dan pengetahuan yang diperlukan sebelum memasuki alam pasaran 

kerja yang dinamik hari ini. Program ini merupakan kerjasama di antara PSM UMPSA dan Pusat Kerjaya UMPSA.

Pada 1 dan 2 Jun 2024, PSM UMPSA telah mengadakan aktiviti pendidikan bertema “TVET in the Age of Data 

Analytics: Building a Future-Ready Workforce” sempena Hari TVET Negara 2024. Seramai 160 pelajar dan guru 

dari beberapa sekolah menengah di Pahang menyertai aktiviti hands-on yang memfokuskan kepada aplikasi 

analisis data untuk meningkatkan minat terhadap teknologi. Aktiviti ini bertujuan untuk membentuk generasi 

celik teknologi yang bersedia menghadapi masa depan serta menekankan pentingnya TVET dalam ekonomi kerja 

yang berubah dengan pantas.

BOOTCAMP CAREER 2024 - PSM FEAT TALENTCORP

31 MEI 2024

AKTIVITI PENDIDIKAN PSM SEMPENA HARI TVET NEGARA 2024

1 - 2 JUN 2024

PSM x AKTIVITI

PROGRAM GOTONG ROYONG PERDANA: BIG CLEANING PSM 2024

7 JUN 2024 

TAKLIMAT LATIHAN INDUSTRI UNTUK PELAJAR BSD

20 JUN 2024

Satu taklimat Latihan Industri telah diadakan pada 20 Jun 2024 bertempat di Blok Z, UMP Paya Besar 

melibatkan sembilan pelajar tahun akhir program Sarjana Muda Sains Gunaan Analitik Data dengan 

Kepujian (BSD) yang akan menjalani Latihan Industri bermula bulan Ogos 2024 sehingga Januari 2025.

Pada 7 Jun 2024, PSM UMPSA telah 

menganjurkan program Gotong Royong 

Perdana: Big Cleaning PSM 2024 

bertempat di blok fakulti B1 PSM UMPSA 

Gambang. Program yang melibatkan 

kesemua staf PSM ini bertujuan bagi 

mengemaskini ruang-ruang peribadi dan 

gunasama, mengadakan pengumpulan 

kertas untuk tujuan kitar semula, 

mempertingkat keceriaan ruang bangunan 

dengan tumbuhan dan memindah keluar 

perabot usang ke stor pelupusan. 

PSM x AKTIVITI

PROGRAM PROFESOR TURUN PADANG BERSAMA SMK SULTAN AHMAD, PEKAN PAHANG

27 JUN 2024

Pada 27 Jun 2024, 11 pensyarah dari PSM UMPSA telah menjayakan Program Profesor Turun Padang (PTP) 

bersama SMK Sultan Ahmad, Pekan Pahang. Progam PTP ini adalah sebahagian daripada pengisian Perkampungan 

Siswa (PERSIS) 6.0 yang dianjurkan oleh Sukarelawan Mahasiswa Rakyat (SEMART) SMK Sultan Ahmad yang 

melibatkan 100 pelajar Tingkatan Lima dari Sekolah Kluster Kecemerlangan ini.

PROGRAM PROFESOR TURUN PADANG BERSAMA SEKOLAH MENENGAH SAINS SULTAN HAJI AHMAD SHAH 

(SEMSAS)

20 JULAI 2024

Pada 20 Julai 2024, lima pensyarah PSM UMPSA dan empat pelajar program Sarjana Muda Sains Gunaan Analitik 

Data dengan Kepujian (BSD) BSD telah menjayakan Program Profesor Turun Padang (PTP): Latihan Dan Bimbingan 

Algebra (Matematik) bersama Sekolah Menengah Sains Sultan Haji Ahmad Shah (SEMSAS), Kuantan, Pahang. 

Progam ini melibatkan 144 orang pelajar tingkatan dua di SEMSAS.

PSM x AKTIVITI

“WORK-BASED LEARNING TALK” - MENYEDIAKAN PELAJAR BSD UNTUK LATIHAN INDUSTRI
2 JULAI 2024

BENGKEL PENAMBAHBAIKAN PROJEK KIK

9 - 10 JULAI 2024

Kumpulan Inovatif dan Kreatif (KIK) PSM, Innovatory telah 

mengadakan bengkel penambahbaikan projek KIK pada 9 dan 10 

Julai 2024 bertempat di Hotel AC Marriott, Kuantan, Pahang. 

Bengkel yang dihadiri oleh fasilitator dan 10 ahli kumpulan 

Innovatory, bertujuan membuat penambahbaikan terhadap projek 

yang telah dibangunkan sebagai persediaan menghadapi 

konvensyen KIK peringkat Universiti Awam (UA), Ogos ini. 

PSM MERAIKAN STAF ANUGERAH MERIT BAGI ANUGERAH KUALITI NAIB CANSELOR

24 JULAI 2024

Pada 24 Julai 2024, PSM 

UMPSA telah meraikan staf 

bersempena kemenangan 

Anugerah Merit kategori 

fakulti/pusat pengajian bagi 

Anugerah Kualiti Naib Canselor 

bersempena Majlis Hari Kualiti 

dan Inovasi UMPSA 2024 pada 

25 April 2024 yang lalu.

Pada 2 Julai 2024, pelajar Sarjana Muda Sains 

Gunaan Analitik Data dengan Kepujian (BSD) 

diberi taklimat berkenaan pembelajaran 

berasaskan kerja (Work-Based Learning (WBL)) 

bertempat di ZDK04 UMPSA Gambang oleh Dr 

Mohd Khairul Bazli Mohd Aziz. Di dalam 

program ini, pelajar diberi pendedahan 

tentang kepentingan WBL dalam 

mengintegrasikan pengetahuan akademik dan 

aplikasi dunia kerja sebenar.

PSM x AKTIVITI

TEAM BUILDING PSM

26 - 28 JULAI 2024

PSM UMPSA berjaya menganjurkan program pengukuhan kerja berpasukan (team building) di Tekoma Resort, 

Kuala Tahan, Pahang melibatkan 35 staf. Program ini dijalankan pada 26 hingga 28 Julai 2024, merangkumi 

pelbagai aktiviti termasuk merentas hutan, melawat kampung Orang Asli, serta pertandingan memasak dan 

persembahan antara kumpulan. 

PSM WELLNESS DAY 2024

14 OGOS 2024

Team Alpha PSM UMPSA, dengan kerjasama Pusat Kesihatan Universiti (PKU) UMPSA, telah berjaya 

menganjurkan PSM Wellness Day 2024 pada 14 Ogos 2024 di Bangunan B1, PSM. Program ini bertujuan untuk 

menjalankan saringan kesihatan dikalangan staf PSM, seperti ujian tekanan darah, pengambilan bacaan glukosa 

darah, pengukuran Indeks Jisim Tubuh (BMI), dan juga sesi konsultasi kesihatan peribadi oleh doktor PKU.

PROGRAM MATEMADESA 2024: MEKARMATIK

18 - 19 OGOS 2024

Pada 18 dan 19 Ogos 2024, PSM UMPSA dengan kerjasama 

UiTM Cawangan Pahang Kampus Jengka dan Pejabat 

Pendidikan Daerah Maran, Pahang telah menganjurkan 

program MATEMADESA 2024: MEKARMATIK. Program telah 

dianjurkan bagi memupuk minat pelajar sekolah menengah 

kepada subjek Matematik. Pelajar telah diperkenalkan aplikasi 

Matematik dalam kehidupan seharian.

PSM x PENULIS TAMU

PENGANALISIS DATA, JURUTERA DATA, DAN SAINTIS DATA: MENEROKA PERANAN DAN TANGGUNGJAWAB 

DALAM KERJAYA BERPANDUKAN DATA

OLEH: PROF MADYA DR ROSLINAZAIRIMAH ZAKARIA 

Jurutera data berperanan sebagai seorang arkitek dengan fokus utama adalah membina dan mengekalkan 

infrastruktur yang kukuh dan boleh diskalakan untuk membolehkan penyimpanan, pemprosesan, dan pengambilan 

data yang cekap. Peranan ini adalah penting untuk memastikan data boleh diakses dan berada dalam format yang 

boleh digunakan oleh penganalisis data dan saintis data bagi melaksanakan tugas mereka dengan berkesan.  Set 

kemahiran yang diperlukan oleh jurutera data adalah merangkumi kebolehan merekabentuk and membangunkan 

sistem database yang berupaya mengendalikan data dalam kapasiti yang besar dengan cekap dan selamat. Di antara 

perisian komputer yang perlu adalah MySQL, PostgreSQL untuk teknologi database, Apache Hadoop and Apache 

Spark untuk mengendalikan data raya, Python and Java untuk membangunkan infrastruktur data dan mempunyai 

kefahaman tentang platform awan seperti Amazon Web Services (AWS) atau Microsoft Azure untuk penyimpanan 

dan pemprosesan data yang boleh diskalakan.

“DALAM PROJEK BERASASKAN DATA YANG TIPIKAL, JURUTERA DATA 

MEMBINA INFRASTRUKTUR DATA, PENGANALISIS DATA MEMBERIKAN 

TAFSIRAN AWAL MELALUI ANALISIS PENEROKAAN, DAN SAINTIS DATA 

MENGGUNAKAN TAFSIRAN TERSEBUT UNTUK MEMBINA MODEL ANALITIK.”

Manakala saintis data, mereka dianggap sebagai seorang ahli saintis yang mempunyai kepakaran lanjutan dalam 

pemodelan statistik dan pembelajaran mesin yang menjadi teras utama keupayaan analitik mereka. Membangunkan 

algoritma untuk menganalisis data menggunakan analitik ramalan untuk menjangka trend dan tingkah laku masa 

depan dan bekerjasama rapat dengan pihak berkepentingan bagi memastikan analisis data selaras dengan matlamat 

yang ditetapkan. Mempunyai kepakaran yang mantap dalam perisian Python atau R untuk analisis data dan 

pembangunan model, TensorFlow atau Scikit-learn dalam membina dan melaksanakan model ramalan serta 

mempunyai kemahiran yang tinggi dalam penyelesaian masalah data yang kompleks.

Walaupun peranan penganalisis data, jurutera data, dan saintis data adalah berbeza, namun mereka tidak berfungsi 
secara terasing. Dalam projek berasaskan data yang tipikal, jurutera data membina infrastruktur data, penganalisis 
data memberikan tafsiran awal melalui analisis penerokaan, dan saintis data menggunakan tafsiran tersebut untuk 
membina model analitik yang canggih. Interaksi diantara penganalisis data, jurutera data, dan saintis data ini dapat 
meningkatkan proses membuat keputusan dengan lebih efisen.

Penafian: Kenyataan dan artikel ini adalah pendapat peribadi penulis dan tidak mewakili pendirian rasmi 
PSM UMPSA atau mana-mana pihak.

Bidang pekerjaan sebagai penganalisis data, jurutera data, dan saintis data mewakili 

bidang yang berbeza namun saling berkaitan dan melengkapi profesion data. Setiap 

bidang pekerjaan ini mempunyai tanggungjawab, set kemahiran, dan impak yang unik. 

Memahami perbezaan di antara pekerjaan ini adalah penting dalam ekosistem data.

Penganalisis data akan menganalisis data mentah secara penerokaan melalui 

gabungan kaedah pengumpulan data, pembersihan data, teknik visualisasi dan analisis 

statistik yang asas. Seterusnya, penganalisis data akan memberi tafsiran yang 

bermakna seperti trend, hubungan di antara pembolehubah dan kefahaman awal 

berkaitan data ini diaplikasi dalam bidang yang dikaji. Penganalisis data perlu mahir 

menggunakan kaedah asas statistik untuk pengujian hipotesis bagi membuat ramalan 

berasaskan data cerapan. Kebolehan menggunakan perisian komputer seperti 

Microsoft Excel, Tableau, SQL dan lain-lain dapat menambah kejituan analisis. 

Dengan sukacitanya anda dijemput untuk menghantar manuskrip ilmiah untuk diterbitkan dalam jurnal akses 
terbuka PSM, Data Analytics and Applied Mathematics (DAAM). 

DAAM adalah jurnal berwasit dua kali setahun yang diterbitkan oleh Penerbit Universiti Malaysia Pahang Al-
Sultan Abdullah. 

Layari http://journal.ump.edu.my/daam  untuk info lanjut!

PROMOSI

http://journal.ump.edu.my/daam

PROMOSI

BIL. ISU 7  | MEI-OGOS 2024  | JILID 2 | ISSN 2785-8200 



28

PROMOSI

BIL. ISU 7  | MEI-OGOS 2024  | JILID 2 | ISSN 2785-8200 


	Slide 1
	Slide 2
	Slide 3
	Slide 4
	Slide 5
	Slide 6
	Slide 7
	Slide 8
	Slide 9
	Slide 10
	Slide 11
	Slide 12
	Slide 13
	Slide 14
	Slide 15
	Slide 16
	Slide 17
	Slide 18
	Slide 19
	Slide 20
	Slide 21
	Slide 22
	Slide 23
	Slide 24
	Slide 25
	Slide 26
	Slide 27
	Slide 28

